
 “Əmәyin uçotu: A-dan Z-yә” kitabı Mks.az saytının “Öyrәtmәk savab, 
öyrәnmәk qazanc” seriyası altında nәşr etdiyi әn çox satılan vә tәqdir olunan 
kitablarındandır. Qarşınızdakı IV tәkmillәşdirilmiş nәşr vergi uçotu vә әmәk 
münasibәtlәri sahәsindә bir çox populyar nәşrlәrin müәllifi olan Anar 
Bayramovun әmәk münasibәtlәri sahәsindәki uzunmüddәtli axtarışlarının, 
dәrin tәhlillәrinin, fasilәsiz müşahidәlәrinin, dәyәrli tәdqiqatlarının vә zәngin 
tәcrübәsinin sayәsindә әrsәyә gәlib. Kitab nәşrә hazırlanarkәn dәyәrli 
oxucularımızın rәy vә tәkliflәri dә öyrәnilәrәk onları maraqlandıran mәsәlәlәr 
ilk növbәdә nәzәrә alınıb.  

Kitabın hazırda satışda olan oxşar nәşrlәrdәn әsas fәrqi onun bitkin olması, 
bir vә ya bir neçә mövzu üzrә ixtisaslaşmaması, Əmәk Mәcәllәsi vә әlaqәli 
qanunvericilik aktları ilә tәnzimlәnәn bütün münasibәtlәri vә hallari әhatә 
etmәsidir. Nәşrin digәr bir üstünlüyü mövzulara izahatlar verilәrkәn yeni 
yanaşmalarla yanaşı, alternativ şәrhlәrin nәzәrdәn keçirilmәsi, açıqlamaların 
әsaslandırılmış olması, ziddiyyәtli mәsәlәlәrlә bağlı rәsmi qurumların 
mövqeyinin öyrәnilmәsi, әmәk mübahisәlәri ilә bağlı maraqlı mәhkәmә 
işlәrindәn nümunә kimi istifadә olunması, boşluq kimi dәyәrlәndirilәn 
mәqamlarla bağlı hәm milli, hәm dә Azәrbaycan Respublikasının qәbul etdiyi 
(qoşulduğu) beynәlxalq qanunvericiliyә әsasәn dәrin, hәrtәrәfli 
araşdırmaların aparılmasıdır.  

Kitabın IV nәşri әvvәlki 3 nәşrlә müqayisәdә yenidәn işlәnәrәk, 
tәkmillәşdirilib, demәk olaraq ki, bütün bölmәlәrә yeni mövzular (suallar) 
әlavә olunub, 31 mart 2024-cü il tarixinәdәk әmәk qanunvericiyindәki 
dәyişiklik vә әlavәlәr nәzәrә alınıb. Xüsusilә, Azәrbaycan Respublikasının 
Baş naziri Əli Əsәdovun imzaladığı 14 mart 2024-cü il tarixli, 158 saylı 
qәrarla “Mәcburi dövlәt sosial sığortası üzrә ödәmәlәrin vә әmәk 
qabiliyyәtini müvәqqәti itirmiş işçilәrә sığortaedәnin vәsaiti hesabına 
ödәnilәn müavinәtin hesablanması vә ödәnilmәsi haqqında Əsasnamә”nin 
tәsdiq edilmәsi barәdә” Azәrbaycan Respublikası Nazirlәr Kabinetinin 15 
sentyabr 1998-ci il tarixli, 189 nömrәli Qәrarına olunan ciddi dәyişikliklәr 
“Müavinәtlәr” bölmәsindә sadәlәşdirilmiş şәrhlәrin, misal vә nümunәlәrin 
kömәyi ilә anlaşıqlı şәkildә izah olunub. 

Sonuncu nәşrin daha bir yeniliyi kitabın tәrtibatı ilә bağlıdır. İri vә orta 
şirkәtlәrdәki dar ixtisaslaşmanı, әmәk münasibәtlәri sahәsindә çalışan 
işçilәrin vәzifә funksiyalarının dәqiq sәrhәdlәr daxilindә 

müәyyәnlәşdirilmәsini nәzәrә alaraq bu nәşrә daxil edilәn materiallar insan 
resurları mütәxәssislәri, әmәk haqqı hesablamalarını hәyata keçirәnlәr vә 
mühasiblәr üçün olmaqla 3 qrup üzrә tәsniflәşdirilib. 

İş vaxtı rejimlәri, iş vaxtının cәmlәnmiş uçotu vә çoxnövbәli iş rejimi, 
natamam vә qısaldılmış iş vaxtı, istirahәt vә nahar fasilәsi, iş vaxtından әlavә 
işlәrin görülmәsi, işçinin istirahәt vә bayram günlәrindә işә cәlb olunması, 
işçilәrin attestasiyası vә әmәyin mühafizәsi, fәrdi әmәk mübahisәlәri, әmәk 
haqqının növlәri, hesablanması, işçilәrә ödәmәlәrdәn bütün növ icbari 
tutulmalar (gәlir vergisi, sosial sığorta ayırması, icbari tibbi sığorta haqqı, 
işsizlikdәn sığorta haqqı, hәmkarlar tәşkilatına üzvlük haqqı), müddәtli vә 
müddәtsiz әmәk müqavilәlәrinin bağlanılması vә xitam verilmәsi şәrtlәri vә 
әsasları, sınaq müddәtindә әmәk müqavilәsinin pozulması şәrtlәri, orta әmәk 
haqqının hesablanması qaydaları, bu zaman әmәk haqqına daxil edilәn vә 
edilmәyәn ödәnişlәr, bütün növ mәzuniyyәtlәrin vә müavinәtlәrin 
hesablanması, hesablama zamanı nәzәrә alınan vә alınmayan ödәmәlәr, 
xidmәti ezamiyyәlәr, әmәk vә icra intizamı, intizam tәnbehi, işәgötürәn vә 
işçinin qarşılıqlı maddi mәsuliyyәti, müәssisәlәrdә ilk hәmkarlar ittifaqları 
tәşkilatlarının yaradılması vә fәaliyyәti prinsiplәri, kollektiv müqavilәlәrin 
tәrtibi, tәsdiqi vә belә müqavilәlәrdә әks etdirilmәli aktual mövzular vә digәr 
praktiki әhәmiyyәt kәsb edәn aktual mәsәlәlәr kitabın әsas mәzmununu tәşkil 
edir.  

Bir şad xәbәri dә oxucularımızn diqqәtinә çatdırmaq istәyirik ki, 
kitabı alanlara MKS portalından 1 ay ödәnişsiz istifadә hәdiyyә edilәcәk. 
MKS portalından istifadә etmәklә әmәk qanunvericiliyinә aid testlәri hәll 
etmәk, qanunvericilik sәnәdlәri vә praktiki sәnәd nümunәlәri ilә tanış 
olmaqla yanaşı, әn çox verilәn suallarla tanış olmaq mümkündür. 

Əminliklә deyә bilәrik ki, Sizin qarşınızda әmәk münasibәtlәrinin 
incәliklәrini vә hәlledici mәqamlarını özündә ehtiva edәn unikal bir nәşr var. 
Digәr nәşrlәrimizdә olduğu kimi “Əmәyin uçotu: A-dan Z-yә” kitabının da 
başlıca üstünlüyü praktiki mәsәlәlәri әhatә etmәsi vә izahların sadә şәkildә 
tәqdim olunmasıdır. 

Dәyәrli hәmkarlarımızdan kitabla bağlı rәy vә tәkliflәrini aşağıdakı әlaqә 
vasitәlәri ilә bildirmәlәrini xahiş edirik: 

050 368 12 72 
office@mks.az   

